
keltirilayotgan zararlar qisqaradi, ishchi hodimlarning o‘z mexnatiga bo‘lgan ijobiy munosabati 

ortadi. 

 

CHIQINDI SUV TARKIBIDAPGI SUN’IY YUZA FAOL MODDALARNI 

GIGIYENIK TAVSIFI 

Yusupxo‘jayeva A.M., Adxamjanova S.S. 

Toshkent tibbiyot akademiyasi 

Toshkent, O‘zbekiston 

 

So‘nggi yillarda barcha sun’iy yuza faol moddalardan (YUFM) neionogen yuza faol 

moddalarni ishlab chiqarish sur’atini oshib borini natijasda juda ko‘p qo‘llanilmoqda. Shu bilan 

bog‘liq xolda ularning qiyosiy sanitar taxnik baholash muxim ahamiyat kasb etadi.  

Ishlab chiqarishning turli tarmoqlarini uzluksiz rivojlanib borishi natijasida turli ximiyaviy 

moddalar ishlatishga talab ortib bormoqda. Bu moddalarni u yoki bu ko‘rinishda ochiq suv 

havzasiga tushish miqdori va sifati xam shunga yarasha o‘zgarib bormoqda. Duyoning turli 

mamlakatlari qatori O‘zbekistonda ham so‘nggi 20 yil ichida ishlab chiqarishning yangi tarmog‘i  - 

sun’iy yuza faol moddalar ishlab chiqarish tarmog‘i rivojlandi. Bu moddalar xorijda detergentlar 

(lotin tilida detergere - tozalash) nomi bilan mashhur bo‘lib, ular xalq xo‘jaligining turli 

tarmoqlarida asosan - sun’iy yuvuvchi vositalar sifatida foydalaniladi. Hozirgi kunda SYUFM ochiq 

suv havzalarini ifloslantiruvchi asosiy manbalardan biri hisoblanadi. SYUFMlardan suvni tozalash 

qurilmalari samaradorligini pasayganligi bu moddalarni vodoprovod suvlarida paydo bo‘lishining 

asosiy shartidir (D.G. Arlazarov, V.D. Chekovskoy, 2016). 

Tibbiyotda SYUFMning kationoaktiv guruhiga kiruvchi birikmalari asosan dezinfeksion 

moddalar sifatida qo‘llaniladi. Ammo SYUFMlar sanoatda asosan sun’iy yuvuvchi moddalar ishlab 

chiqarishda eng keng rivojlangan soha hisoblanadi. SYUFMlarni sun’iy yuvuvchi vositalarni ishlab 

chiqarishda qo‘llanilganda sovun ishlab chiqarishda qo‘llaniladigan oziq ovqat yog‘larini katta 

qismini tejash imkoniyatini beradi. 

SYUFMlar mustaqil ravishda ta’sir etganda kam zaharli hisoblanadi, ammo ularning juda oz 

miqdori ham biologik membranalarning o‘tkazuvchanlik xususiyatini oshirib yuboradi (oziq-ovqat 

moddalari, zaharli moddalar). Natijada yuqoridagi qayd etilgan moddalarni ichaklar orqali so‘rilishi 

kuchayadi.Hozirgi kunda yuza faol moddalarni xalq va qishloq xo‘jaligining barcha tarmoqlariga 

kirib borganligini hisobga olsak, ularni suv havzasi suvlari, tuproq, atmosfera havosida tarqalganlik 

darajasi qanchalik muxim ahamiyatga ega ekanligi ma’lum bo‘ladi.    

Olib borilgan tadqiqotlar natijasida aniqlandiki, neionogen yuza faol moddalar anionoaktiv 

va katoinoaktiv yuza faol moddalardan kam zaharlidir.    

